ՀԻՄՆԱՎՈՐՈՒՄ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ  ԿԱՌԱՎԱՐՈՒԹՅԱՆ 2022 ԹՎԱԿԱՆԻ ԴԵԿՏԵՄԲԵՐԻ 29-Ի N 2111-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ՈՒ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ» ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ՎԵՐԱԲԵՐՅԱԼ
 
1. [bookmark: _heading=h.uyd227528axd]Իրավական ակտի ընդունման անհրաժեշտություն
Սույն որոշման նախագծի իրականացման անհրաժեշտությունը պայմանավորված է 2023թ. սեպտեմբերին «Կարեն Վարդանյանի անվան կրթական հիմնադրամի (այսուհետ՝ Հիմնադրամ) կողմից Լոռու մարզի Լեռնապատ գյուղում իրանականացվող «Հավք» ԱԹՍ մրցույթի կազմակերպման նպատակով ֆինանսական աջակցություն տրամադրելու անհրաժեշտությամբ: Հիմնադրամը ՀՀ բարձր տեխնոլոգիական արդյունաբերության նախարարություն (այսուհետ՝ Նախարարություն) է դիմել 2023 թվականի հուլիսին: 
Նախարարությունն աջակցել է նշված մրցույթի կազմակերպման աշխատանքներին՝  Հիմնադրամին տրամադրելով ֆինանսական աջակցություն 2021 թվականին: 
«Հավք» ԱԹՍ մրցույթն իրականացվելու է երեք անվանակարգերում՝ դպրոցահասակ թիմեր, սիրողական և ավագ դպրոցական թիմեր ու մասնագիտացած ընկերություններ։ Այս տարի մրցույթին առաջադրվող խնդիրներն են՝ տարածքում կողմնորոշում, իրերի հայտնաբերում ու տարբերակում, բեռների առաքում, խոչընդոտների հաղթահարում և հեղուկ նյութերի սփռում։ Մրցույթի մասնակցության հայտ ներկայացնող խմբերը կարող են առաջարկել նաև լուծումներ, որոնք նշված չեն ցանկում: Նախաձեռնող խումբը դրանք անպայման կդիտարկի և նպատակահարմարության դեպքում կներառի առաջարկվող խնդիրների ցանկում:
Կարևորելով Հայաստանի Հանրապետությունում տեխնոլոգիական լուծումների կիրառումը տնտեսության բոլոր ոլորտներում, այդ թվում նաև արտակարգ իրավիճակների պայմաններում, և ի աջակցություն տեխնոլոգիական ոլորտի սկսնակ թիմերին, ՀՀ Բարձր տեխնոլոգիական արդյունաբերության նախարարությունը նպատակահարմար է գտնում աջակցել նշված մրցույթի կազմակերպմանը, որի նպատակով առաջարկվում է  «11009 Ձեռներեցության տեխնոլոգիական էկոհամակարգ» միջոցառման ծրագրի 2023 թվականի ՀՀ պետական բյուջեով նախատեսված միջոցներից 15,000.0 հազար դրամը ուղիղ դրամաշնորհի տեսքով հատկացնել Հիմնադրամին:
[bookmark: _GoBack]Պետք է նկատի ունենալ, որ  ՀՀ կառավարության 2022 թվականի դեկտեմբերի 29-ի «Հայաստանի Հանրապետության 2023 թվականի պետական բյուջեի կատարումն ապահովող միջոցառումների մասին» N 2111-Ն որոշման 13-րդ կետի համաձայն, ՀՀ բարձր տեխնոլոգիական արդյունաբերության նախարարի կողմից 2023 թվականի մարտի 2-ի թիվ 423-Ա հրամանով հաստատված «11009 Ձեռներեցության տեխնոլոգիական էկոհամակարգ»  ծրագրում նշված միջոցառումը նախատեսված չէ, Հիմնադրամի կողմից նախապես հայտ չտրամադրելու հիմքով: Ներկայումս աշխատանքներ են իրականացվում հիշյալ ծրագրում փոփոխություններ կատարելու և նախարարության պաշտոնական կայքում տեղադրելու ուղղությամբ: Լրացուցիչ ֆինանսական միջոցների անհրաժեշտություն չի առաջանում, քանի որ մրցույթը ֆինանսավորվելու է «11009 Ձեռներեցության տեխնոլոգիական էկոհամակարգ» միջոցառման ծրագրի 2023 թվականի ՀՀ պետական բյուջեով նախատեսված միջոցների շրջանակներում՝ առկա խնայողությունների հաշվին:

2. Լրացուցիչ ֆինանսական միջոցների անհրաժեշտությունը և պետական բյուջեի եկամուտներում և ծախսերում սպասվելիք փոփոխությունները
Սույն որոշման նախագծի ընդունմամբ 2023 թվականի ՀՀ պետական բյուջեի եկամուտներում և ծախսերում փոփոխություններ չի նախատեսվում:  

3. Կապը ռազմավարական փաստաթղթերի հետ. Հայաստանի վերափոխման ռազմավարություն 2050, Կառավարության 2021-2026թթ. ծրագիր, ոլորտային և/կամ այլ  
 Ներկայացված նախագիծը բխում է  ՀՀ կառավարության  2021 թվականի օգոստոսի 18-ի N 1363-Ա որոշմամբ հաստատված ՀՀ կառավարության 2021-2026թթ ծրագրի, «2.3 Բարձր տեխնոլոգիաներ» մասի դրույթներից, ՀՀ կառավարության 2021-2026թթ. Ծրագրի «Բարձր տեխնոլոգիական արդյունաբերության նախարարություն» բաժնի 9-րդ կետից և Հայաստանի վերափոխման՝ մինչև 2050 թվականի ռազմավարությունից (Հայաստանը դարձնենք բարձր տեխնոլոգիական արդյունաբերության երկիր):

